
	1. Աշխատանքի և սոցիալական հարցերի նախարարություն  
	31.01.2022թ.

	
	N 040/5802-2022

	Առաջարկություններ և դիտողություններ չունի:
	

	2. Առողջապահության նախարարություն

	29.01.2022թ.

	
	N 020/5743-2022

	1. «Հայաստանի Հանրապետության կառավարության 2020 թվականի ապրիլի 30-ի N 718-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի Հավելված 1-ով ներկայացված ստուգաթերթը կարիք ունի լրացուցիչ ուսումնասիրության, որի արդյունքները կներկայացվեն լրացուցիչ: 
	Ընդունվել է: 
Առողջապահության նախարարության կողմից 2022 թվականի փետրվարի 17-ին թիվ 
020/10123-2022 գրությամբ ուղարկվել է նախագծի Հավելված 1-ով ներկայացված ստուգաթերթի վերաբերյալ առաջարկությունները, որոնք ամբողջությամբ ընդունվել են:


	2. Ինչ վերաբերվում է Նախագծի 2-րդ հավելվածին, ապա հաշվի առնելով այն հանգամանքը, Առողջապահության նախարարության կողմից մշակվել է Կառավարության 2002 թվականի դեկտեմբերի 5-ի թիվ 1936-Ն որոշման մեջ փոփոխություններ կատարելու մասին որոշման նախագիծ, որով նախատեսվում են փոփոխություններ կատարել լաբորատոր-գործիքային ախտորոշիչ հետազոտությունների իրականացման պահանջներում, իսկ «Լաբորատոր-գործիքային ախտորոշիչ հետազոտությունների իրականացման վերահսկողության» ստուգաթերթում ներառված հարցերի հիմնական մասի համար հիմք են հանդիսացել ՀՀ կառավարության 2002 թվականի դեկտեմբերի 5-ի թիվ 1936-Ն որոշման պահանջները, առաջարկվում է «Հայաստանի Հանրապետության կառավարության 2020 թվականի ապրիլի 30-ի N 718-Ն որոշման մեջ փոփոխություններ կատարելու մասին» ՀՀ կառավարության որոշման նախագծից հանել «Լաբորատոր-գործիքային ախտորոշիչ հետազոտությունների իրականացման վերահսկողության» ստուգաթերթը՝ մինչև ՀՀ կառավարության 2002 թվականի դեկտեմբերի 5-ի թիվ 1936-Ն որոշման համապատասխան փոփոխությունների կատարումը:
	Մասամբ է ընդունվել: 
Առաջարկությունն աշխատանքային կարգով քննարկվել է Առողջապահության նախարարության ներկայացուցչի հետ, որի արդյունքում կատարվել են որոշակի շտկումներ նախագծում, իսկ Առողջապահության նախարարության կողմից «ՀՀ կառավարության 2002 թվականի դեկտեմբերի 5-ի N 1936-Ն որոշման մեջ փոփոխություններ կատարելու մասին» որոշման նախագծի մշակման աշխատանքներն ավարտելու և ՀՀ կառավարության կողմից համապատասխան իրավական ակտի ընդունման դեպքում, ըստ անհրաժեշտության, ստուգաթերթում կկատարվեն համապատասխան փոփոխություններ:

	3. Էկոնոմիկայի նախարարություն

	07.02.2022թ.

	
	N 033/7703-2022

	1․ Հաշվի առնելով, որ Նախագծով ներկայացվող փոփոխությունները վերաբերելի են միայն N 3 հավելվածին, առաջարկում ենք Նախագծի 1-ին և 2-րդ ենթակետերը միավորել և շարադրել Նախագծի 1-ին կետում՝ հետևյալ խմբագրությամբ․
«1. Հայաստանի Հանրապետության կառավարության 2020 թվականի ապրիլի 30-ի «Հայաստանի Հանրապետության առողջապահական և աշխատանքի տեսչական մարմնի կողմից իրականացվող ռիսկի վրա հիմնված ստուգումների ստուգաթերթերը հաստատելու մասին» N 718-Ն որոշման 1-ին կետի 3-րդ ենթակետով հաստատված N 3 հավելվածը շարադրել հետևյալ խմբագրությամբ՝ համաձայն հավելվածի։»։ Համապատասխանաբար Նախագծի վերնագրում «փոփոխություններ» բառը փոխարինել «փոփոխություն» բառով, իսկ հավելվածի առաջին էջի աջ անկյունում նշել իրավական ակտի վավերապայմանները։ 
	Մասամբ է ընդունվել:
Կատարվել է համապատասխան փոփոխություն, իսկ Նախագծի ձևաչափը համաձայնեցվել է Վարչապետի աշխատակազմի արձանագրային բաժնի հետ: 

	2․ Նախագծում նախատեսել ուժի մեջ մտնելու վերաբերյալ դրույթ։
	Ընդունվել է: 
Կատարվել է համապատասխան փոփոխություն։

	3. Նախագծով ներկայացվող հավելվածներում առկա է սարքավորումներով չափումների իրականացման պահանջ, ինչի վերաբերյալ տեղեկացնում ենք, որ համաձայն «Չափումների միասնականության ապահովման մասին» օրենքի (այսուհետ՝ Օրենք) 13-րդ հոդվածի 1-մասի 2-րդ կետի՝ օրենսդրական չափագիտության պահանջները տարածվում են այն չափումների վրա, որոնց արդյունքներն օգտագործվում են առողջապահության բնագավառում։ 
Այս համատեքստում հայտնում ենք, որ վերոնշյալ Օրենքի համաձայն՝ օրենսդրական չափագիտական հսկողության ենթակա չափման միջոցները ենթակա են  փորձաքննության, տեսակի հաստատման և ստուգաչափման։ Օրենսդրական չափագիտական հսկողության ենթակա տեսակը չհաստատված և չստուգաչափված չափման միջոցների շահագործումն արգելվում է։ 
Միաժամանակ տեղեկացնում ենք, որ օրենսդրական չափագիտական հսկողության ենթակա չափման միջոցների ցանկը սահմանված է ՀՀ կառավարության 2016 թվականի փետրվարի 11-ի N113-Ն որոշմամբ: Հաշվի առնելով վերոգրյալը՝ առաջարկում ենք ստուգաթերթերում նախատեսել նաև վերոնշյալ իրավակարգավորումն ապահովող պահանջ։
	Չի ընդունվել:
Առողջապահական և աշխատանքի տեսչական մարմինը տվյալ պահին գործող օրենսդրական կարգավորումների շրջանակներում օրենսդրական չափագիտական հսկողության ենթակա տեսակը չհաստատված և չստուգաչափված չափման միջոցների շահագործման արգելքի պահանջների պահպանման նկատմամբ վերահսկողություն իրականացնելու լիազորություն չունի։


	4. Ֆինանսների նախարարություն

	03.02.2022թ.

	
	N 034/6849-2022

	Դիտողություններ և առաջարկություններ չունի: 
	

	5. Արդարադատության նախարարություն

	26.05.2022թ.

	
	N 035/31993-2022

	1.«Հայաստանի Հանրապետության կառավարության 2020 թվականի ապրիլի 30-ի N 718-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նոր խմբագրությամբ շարադրվող N 3.3 ստուգաթերթի (այսուհետ՝ Հավելված 1) վերևի աջ անկյունում նշված  վավերապայմաններում անհրաժեշտ է վերանայել «ապրիլի» բառը:
    Նույն դիտողությունը վերաբերում է նաև նախագծի 1-ին կետի 2-րդ ենթակետով նոր խմբագրությամբ շարադրվող N 3.13 ստուգաթերթի (այսուհետ՝ Հավելված 2) վերևի աջ անկյունում նշված  վավերապայմաններին:
	Ընդունվել է: 
Կատարվել է համապատասխան փոփոխություն։

	2. Հավելված 1-ի և Հավելված 2-ի վերևի աջ անկյունում նշված «Հավելված N 3 ՀՀ կառավարության 2020 թվականի ապրիլի 30-ի N 718-Ն որոշման» բառերն անհրաժեշտ է հանել՝ նկատի ունենալով, որ վերջիններիս անհրաժեշտությունը բացակայում է, քանի որ ներկայացված Նախագծով հիշյալ Հավելված 3-ն ամբողջությամբ նոր խմբագրությամբ չի շարադրվում, այլ միայն N 3.3 և N 3.13 ստուգաթերթերն են նոր խմբագրությամբ շարադրվում, որոնք էլ համապատասխանաբար նախատեսված են Հավելված 1-ով և Հավելված 2-ով:
	Չի ընդունվել:
Նախագծի հավելվածների տվյալ ձևաչափը աշխատանքային կարգով նախկինում քննարկվել և համաձայնեցվել է Վարչապետի աշխատակազմի արձանագրային բաժնի հետ, որի արդյունքում նշված բաժնի առաջարկությամբ որոշվել է շարադրել ներկայացված տարբերակով:

	3. Հավելված 1-ով նախատեսված Հարցաշարի (այսուհետ՝ Հարցաշար) «Արտահիվանդանոցային և հիվանդանոցային հոգեբուժական օգնություն և սպասարկում» բաժնում նշված բժշկի կաբինետում առկա սարքավորումների և բժշկական գործիքների վերաբերյալ դրույթները վերանայման կարիք ունեն, քանի որ չեն համապատասխանում  Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշման 1-ին հավելվածի 1.40-րդ կետի դրույթներին, մասնավորապես՝ վերջիններիս համաձայն՝ բժշկի կաբինետում պետք է առկա լինի նաև անհետաձգելի բուժօգնության պահարան, որը սակայն Հարցաշարով նախատեսված չէ: 
    Հարկ է նկատի ունենալ նաև, որ հոգեբուժական կաբինետի կադրային հագեցվածությանը վերաբերող դրույթներում նշված է միայն միջին բուժաշխատողի վերաբերյալ կադրային հագեցվածության պահանջ, մինչդեռ Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշման 1-ին հավելվածի     1.40-րդ կետի համաձայն՝ նախատեսված է նաև կրտսեր բուժաշխատողի առկայության պահանջ՝ ինչով պայմանավորված անհրաժեշտ է կատարել համապատասխան խմբագրում: Նույն դիտողությունը վերաբերում է նաև Հարցաշարի 6-րդ, 7-րդ, 8-րդ, 26-րդ բաժիններին և  11-րդ, 13-րդ, 14-րդ, 16-րդ, 17.3-րդ, 18.3-րդ, 19.2-րդ, 19.3-րդ, 20.5-րդ, 23.1.1-րդ, 24.1-րդ, 24.4-րդ, 25.3-րդ, 27. 2-րդ, 28.4-րդ, 29.3-րդ, 30.3-րդ, 31.6-րդ և այլ կետերի  համանման կարգավորումներին, ինչպես նաև Հավելված 2-ի Հարցաշարի 3-րդ, 11-րդ, 13.15-րդ, 14.2-րդ, 16.3.3-րդ, 17.3.2-րդ 18.3.2-րդ, 19.2-րդ, 19.3.2-րդ, 20.1.1-րդ, 20.5-րդ, 23-րդ, 24.1-րդ, 24.4-րդ, 25.3-րդ, 26-րդ, 27.2-րդ, 28.4-րդ և այլ կետերի դրույթներին:
	Ընդունվել է: 
Կատարվել է համապատասխան փոփոխություն։













Չի ընդունվել:
Նկատի ունենալով, որ ստուգաթերթերի հարցերը ձևավորվում են նվազագույն բավարարության սկզբունքով՝ կրտսեր բուժաշխատողի առկայության պահանջը չի գնահատվել, որպես ռիսկային: Վերահսկողության շրջանակներում ոչ թե կադրային հագեցվածության պահանջների համապատասխանությունն է ռիսկային գնահատվում, այլ Կառավարության 2002 թվականի դեկտեմբերի 5-ի N 1936-Ն որոշմամբ նախատեսված համապատասխան կադրերի՝ Կառավարության 2002 թվականի հունիսի 29-ի N 867 որոշման N 5 հավելվածի 18-րդ կետով նախատեսված պահանջներին համապատասխանելու պահանջը, որի վերաբերյալ հղումը առկա է հարցաշարի՝ նորմատիվ իրավական ակտերի սյունակում։








	4.  Հավելված 1-ի և Հավելված 2-ի բաժինների, գլուխների, կետերի, ենթակետերի համարակալումներն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի պահանջները:
	Չի ընդունվել:
Ստուգաթերթերի հարցաշարի տվյալ ձևաչափը աշխատանքային կարգով նախկինում քննարկվել և որոշվել է շարադրել Նախագծով ներկայացված տարբերակով: 
Ստուգման ակտում հստակ հղումներ կատարելու նպատակով նախապատվությունը տրվում է ներկայացված տարբերակով համարակալմանը:

	5. Հարցաշարի և Հավելված 2-ի Հարցաշարի ամբողջ տեքստում «Կառավարության» և «Առողջապահության նախարար» բառերից առաջ անհրաժեշտ է լրացնել «Հայաստանի Հանրապետության» բառերը՝ նկատի ունենալով Հարցաշարի և Հավելված 2-ի Հարցաշարի ամբողջ տեքստում վկայակոչված ՀՀ կառավարության որոշումների և ՀՀ առողջապահության նախարարի հրամանների անվանումները:
	Ընդունվել է: 
Կատարվել է համապատասխան փոփոխություն։ Հավելված 1-ի և Հավելված 2-ի հարցաշարերում ապահովվել է միատեսակությունը:

	6. Հավելված 1-ում առկա են «նշում 1*», «նշում 2*»,  «նշում 3*» և այլ նշումներ, առկա են նաև չհամարակալված «***» աստղանիշերով նշումներ, ինչպես նաև «ծանոթագրություններ*»: Այս առումով, առաջարկում ենք հիշյալ դրույթները վերանայել՝ նկատի ունենալով, որ «Նորմատիվ իրավական ակտերի մասին» օրենքի 21-րդ հոդվածի    1-ին մասի դրույթների համաձայն՝ նորմատիվ իրավական ակտում բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով: 
     Բացի այդ, հարկ է նկատի ունենալ, որ «նշումների» վերաբերյալ դրույթներ «Նորմատիվ իրավական ակտերի մասին» օրենքով նախատեսված չեն:
     Նույն դիտողությունը վերաբերում է նաև Հավելված 2-ի համանման կարգավորումներին:
	Չի ընդունվել:
Ստուգաթերթերի հարցաշարի տվյալ ձևաչափը աշխատանքային կարգով նախկինում քննարկվել և որոշվել է շարադրել Նախագծով ներկայացված տարբերակով: 


	7. Հարցաշարի 5.2 կետում նշված «Անձի**» բառն անհրաժեշտ է խմբագրել՝ նկատի ունենալով, որ նշվածից պարզ չէ, որ խոսքը վերաբերում է հոգեկան առողջության խնդիր ունեցող անձանց՝ համաձայն ՀՀ առողջապահության նախարարի 2021 թվականի ապրիլի 26-ի N 25-Ն հրամանի դրույթների: 
    Նույն դիտողությունը վերաբերում է նաև Հարցաշարի ամբողջ տեքստին, ինչպես նաև Հավելված 2-ին:
	Ընդունվել է: 
Կատարվել է համապատասխան փոփոխություն։


	8. Հարցաշարի 5.2-րդ կետի «Հղում նորմատիվ իրավական ակտերին» սյունակում անհրաժեշտ է նշել Հայաստանի Հանրապետության առողջապահության նախարարի հրամանի ճիշտ անվանումը, մասնավորապես՝  «2021 թվականի հունվարի 27-ի» բառերը փոխարինել «2021 թվականի օգոստոսի 4-ի» բառերով՝ նկատի ունենալով Հայաստանի Հանրապետության առողջապահության նախարարի 2021 թվականի օգոստոսի 4-ի N 61-Ն հրամանի դրույթները:
    Նույն դիտողությունը վերաբերում է Հարցաշարի ամբողջ տեքստին:
	Ընդունվել է: 
Կատարվել է համապատասխան փոփոխություն։


	9. Հարցաշարի 5.6 կետում «Անհրաժեշտության դեպքում» բառերից առաջ անհրաժեշտ է լրացնել «Այն դեպքերում, երբ առողջական վիճակից ելնելով հոգեկան առողջության խնդիր ունեցող անձը չի կարող ինքնուրույն այցելել հոգեբուժական կազմակերպություն» բառերը՝ նկատի ունենալով ՀՀ առողջապահության նախարարի 2021 թվականի դեկտեմբերի 8-ի N    90-Ն հրամանի հավելված 1-ի 16-րդ կետի կարգավորումը: Ըստ այդմ, վերանայել նաև նշված կետի դրույթները, մասնավորապես՝ «Անհրաժեշտության» բառը նախատեսել փոքրատառով:
	Ընդունվել է: 
Կատարվել է համապատասխան փոփոխություն։


	10. Հարցաշարի 9-րդ կետում անհրաժեշտ է պարզաբանել, թե ինչի վերաբերյալ է լինելու հոգեբուժական կազմակերպությունում գտնվող հոգեկան առողջության խնդիր ունեցող անձանց իրազեկումը:
	Ընդունվել է: 
Կատարվել է համապատասխան փոփոխություն։


	11. Հարցաշարի 10-րդ կետի կարգավորումն անհրաժեշտ է վերանայել և խմբագրել՝ նկատի ունենալով, որ նշված դրույթները պետք է վերաբերեն ոչ թե անձի հիվանդանոցային բժկական  օգնությանը և սպասարկմանը, ինչպես նշված է 10-րդ կետի նախադասության սկզբում, այլ հոգեբուժական օգնությանը և սպասարկմանը՝ համաձայն ՀՀ առողջապահության նախարարի 2021 թվականի դեկտեմբերի 8-ի N 90-Ն հրամանի դրույթների:
	Չի ընդունվել:
Առողջապահության նախարարի 2021 թվականի դեկտեմբերի 08-ի N 90-Ն հրամանի հավելված 2-ի 3-րդ կետով սահմանված են հոգեկան առողջության խնդիր ունեցող անձանց հիվանդանոցային բժշկական օգնության և սպասարկման  կազմակերպման համար նախատեսված հիմքերը (10-րդ կետի նախադասության սկիզբը համապատասխանում է նշված դրույթին), մասնավորապես՝ բժշկի կողմից տրված ուղեգրերը, որոնք էլ շարադրված են Նախագծի N 1 հավելվածի 10-րդ կետում: Ամբողջ գործընթացի վերաբերյալ հստակ նկարագիրն ուսումնասիրելու նպատակով վերահսկողության ընթացքում անհրաժեշտություն է առաջանում ուսումնասիրել վերոնշյալ դրույթով նախատեսված պահանջները։

	12. Հարցաշարի 27-րդ կետում «Հղում նորմատիվ իրավական ակտերին» սյունակից անհրաժեշտ է կամ  հանել «Առողջապահության» բառը՝ նկատի ունենալով, որ միտքն անավարտ է, կամ լրացնել համապատասխան հղումը:
    Նույն դիտողությունը վերաբերում է նաև Հարցաշարի 29-րդ, 30-րդ, 31-րդ, 32-րդ, 33-րդ,   53-րդ կետերին:
	Ընդունվել է: 
Կատարվել է համապատասխան փոփոխություն։


	13. Հարցաշարի 28-րդ կետում «Հղում նորմատիվ իրավական ակտերին» սյունակում նշված «Առողջապահության նախարարի 2021 թվականի փետրվարի 15-ի N 07-Ն հրաման հավելված 2 կետ 12» դրույթների կապակցությամբ հարկ է նկատի ունենալ, որ ՀՀ առողջապահության նախարարի 2021 թվականի փետրվարի 15-ի N 07-Ն հրամանը ներառում է միայն մեկ հավելված և պարզ չէ, թե խոսքն ինչ հավելված 2 կետ 12-ի մասին է: Այդ առումով հիշյալ դրույթներն անհրաժեշտ է վերանայել և խմբագրել:
	Ընդունվել է: 
Կատարվել է համապատասխան փոփոխություն։


	14. Հարցաշարի 41-րդ կետում «Ձև N 2-» բառերից անհրաժեշտ է հանել «-» նշանը՝ նկատի ունենալով Հայաստանի Հանրապետության առողջապահության նախարարի 2019 թվականի հոկտեմբերի 18-ի N 44-Ն հրամանի դրույթները:
	Ընդունվել է: 
Կատարվել է համապատասխան փոփոխություն։


	15. Հարցաշարի 54-րդ կետում «սահմանված կարգով» բառերից առաջ անհրաժեշտ է լրացնել «օրենքով» բառը՝ նկատի ունենալով, որ նշված դրույթները պետք է վերաբերեն օրենքով սահմանված կարգին՝ նկատի ունենալով «Հոգեբուժական օգնության և սպասարկման մասին» օրենքի 26-րդ hոդվածի 2-րդ մասի կարգավորումը, համաձայն որի՝ հարկադիր արտահիվանդանոցային հսկողության կամ բուժման կամ հիվանդանոցային բուժման ընդունվելիս հոգեկան առողջության խնդիր ունեցող անձը օրենքով սահմանված կարգով տեղեկացվում է իր իրավունքների, ազատությունների, դրանց սահմանափակումների, հարկադիր հսկողություն կամ բուժում ստանալու նպատակի և պատճառների մասին:
	Ընդունվել է: 
Կատարվել է համապատասխան փոփոխություն։


	16. Հարցաշարի 56-րդ կետի դրույթներն անհրաժեշտ է խմբագրել և լրացնել՝ նկատի ունենալով, որ պարզ չէ, թե ոչ հոժարակամ հոսպիտալացման հիմնավորվածությունը մասնագիտական հոգեբուժական հանձնաժողովի եզրակացությամբ հաստատվելու դեպքում հոգեբուժական կազմակերպության գործադիր մարմինն ինչ նպատակով է 72 ժամվա ընթացքում դատարան դիմում: Այս առումով հարկ է նկատի ունենալ «Հոգեբուժական օգնության և սպասարկման մասին» օրենքի 24-րդ hոդվածի 2-րդ մասի 2-րդ կետի կարգավորումը, համաձայն որի՝ ոչ հոժարակամ հոսպիտալացման հիմնավորվածությունը մասնագիտական հոգեբուժական հանձնաժողովի եզրակացությամբ հաստատվելու դեպքում հոգեբուժական կազմակերպության գործադիր մարմինը դիմում է դատարան` Հայաստանի Հանրապետության քաղաքացիական դատավարության օրենսգրքով սահմանված կարգով անձին հոգեբուժական հիվանդանոցային ոչ հոժարակամ բուժման ենթարկելու համար:
	Ընդունվել է: 
Կատարվել է համապատասխան փոփոխություն։


	17. Հարցաշարի 64-րդ կետի դրույթներն անհրաժեշտ է խմբագրել՝ բացառելով «անձ» բառի կրկնությունը:
	Ընդունվել է: 
Կատարվել է համապատասխան փոփոխություն։

	18. Հարցաշարի 67-րդ կետում «Հղում նորմատիվ իրավական ակտերին» սյունակում Առողջապահության նախարարի 2008 թվականի օգոստոսի 7-ի N 14-Ն և Աշխատանքի և սոցիալական հարցերի նախարարի 2008 թվականի օգոստոսի 11-ի N 109-Ն համատեղ հրամանի հավելված N 2-ի կետ 6-ին կատարված հղումն անհրաժեշտ է վերանայել՝ նկատի ունենալով, որ տվյալ կետով կարգավորվող դրույթներին համապատասխանում  է ոչ թե հիշյալ համատեղ հրամանի 6-րդ կետի, այլ՝ վերջինիս 2-րդ կետի կարգավորումը:
	Ընդունվել է: 
Կատարվել է համապատասխան փոփոխություն։


	19. Հարցաշարի 70-րդ կետում անհրաժեշտ է հստակեցնել, թե լրացված Ա/Թ-ի սերիան, համարը ու տրման ամսաթիվը որ քարտում  է նշվում:
	Ընդունվել է: 
Կատարվել է համապատասխան փոփոխություն։

	20. Հարցաշարի 72-րդ կետում «Հղում նորմատիվ իրավական ակտերին» սյունակում «կետեր» բառն անհրաժեշտ է փոխարինել «կետ» բառով, քանի որ նշված է միայն մեկ կետ:
	Ընդունվել է: 
Կատարվել է համապատասխան փոփոխություն։

	21. Հարցաշարի 75-րդ կետի համաձայն՝  Տնային կանչի կամ ամբուլատոր այցի հիման վրա Ա/Թ-ն քաղաքացուն տրվում է (բացվում է) մինչև 5 օրացուցային օրվա համար բուժող բժշկի կողմից, որից հետո անաշխատունակության ժամկետի յուրաքանչյուր երկարաձգում կատարվում է տվյալ հաստատության հանձնաժողովի****, իսկ դրա բացակայության դեպքում` տնօրենի համաձայնությամբ` նկարագրելով տվյալ հիվանդության ախտորոշման հիմնավորումը, ընթացքը և կատարված լաբորատոր-գործիքային ախտորոշիչ հետազոտությունները: Հիշյալ կարգավորումը խնդրահարույց է այն տեսանկյունից, որ նշվածից ստացվում է, որ  տնային կանչի կամ ամբուլատոր այցի հիման վրա Ա/Թ-ն քաղաքացուն տրվում է ցանկացած բուժող բժշկի կողմից, մինչդեռ  համաձայն Հայաստանի Հանրապետության կառավարության 2011թվականի հուլիսի 14-ի N 1024-Ն որոշման հավելված 5-ի 111.1. կետի՝ Տնային կանչի կամ ամբուլատոր այցի հիման վրա անաշխատունակության թերթիկը քաղաքացուն տրվում է (բացվում է) մինչև 5 օրացուցային օրվա համար ամբուլատոր-պոլիկլինիկական բժշկական հաստատության բուժող բժշկի կողմից: Հետևապես՝ Հարցաշարի 75-րդ կետում նշված դրույթներն անհրաժեշտ է համապատասխանեցնել Հայաստանի Հանրապետության կառավարության 2011 թվականի հուլիսի 14-ի N 1024-Ն որոշմամբ սահմանված կարգավորումներին:
	Ընդունվել է: 
Կատարվել է համապատասխան փոփոխություն։

	22. Հարցաշարի 79-րդ կետում «Հղում նորմատիվ իրավական ակտերին» սյունակում հղում  է տրված Հայաստանի Հանրապետության կառավարության 2011 թվականի հուլիսի   14-ի N 1024-Ն որոշման կետ 21-ին: Այս առումով հիշյալ դրույթներն անհրաժեշտ է խմբագրել և հստակեցնել՝ նկատի ունենալով, որ տվյալ որոշումը 21-րդ կետ չունի և կատարված հղումը պետք է վերաբերի որոշման հավելված 5-ի 21-րդ կետին: 
   Բացի այդ, հիշյալ 21-րդ կետի համատեքստում անհրաժեշտություն է առաջանում խմբագրելու նաև Հարցաշարի 79-րդ կետի կարգավորումը՝ նկատի ունենալով, որ վերջինս անդրադառնում է տվյալ տարածքն սպասարկող բժշկափորձագիտական հանձնաժողովին, մինչդեռ համաձայն Հայաստանի Հանրապետության կառավարության 2011 թվականի հուլիսի   14-ի N 1024-Ն որոշման հավելված 5-ի 21-րդ կետի՝ նման դրույթներ սահմանված չեն: Այսպես՝ Եթե, ըստ բժշկասոցիալական փորձաքննության եզրակացության, բավարար հիմք չկա հիվանդին հաշմանդամ ճանաչելու համար, և նա շարունակում է մնալ ժամանակավորապես անաշխատունակ, ապա անաշխատունակության թերթիկում նշված ժամկետը կարող է երկարաձգվել հանձնաժողովի կողմից` առավելագույնը ևս 3 ամիս ժամկետով:
	Ընդունվել է: 
Կատարվել է համապատասխան փոփոխություն։

	23. Հարցաշարի 83-րդ կետում «Հղում նորմատիվ իրավական ակտերին» սյունակում անհրաժեշտ է ճիշտ նշել հղում տրված իրավական ակտի անվանումը, մասնավորապես՝ «օգոստոսի 7-ի» բառերն անհրաժեշտ է փոխարինել «հուլիսի 14-ի» բառերով՝ նկատի ունենալով Հայաստանի Հանրապետության կառավարության 2011 թվականի հուլիսի 14-ի N 1024-Ն որոշման դրույթները:
    Նույն կետում անհրաժեշտ է վերանայել «Հայաստանի Հանրապետության կառավարության 2011 թվականի հուլիսի 14-ի N 1024-Ն որոշման հավելված 5-ի կետ 12 ենթակետ 12.1»-ին կատարված հղումը՝ նկատի ունենալով, որ Հարցաշարի 83-րդ կետով նախատեսվող դրույթները կարգավորված են Հայաստանի Հանրապետության կառավարության 2011 թվականի հուլիսի 14-ի N 1024-Ն որոշման հավելված 5-ի 12.1 կետով, իսկ վերջինս ենթակետեր չունի: Այս առումով Հարցաշարի 83-րդ կետի դրույթներն անհրաժեշտ է խմբագրել և համապատասխանեցնել Հայաստանի Հանրապետության կառավարության 2011 թվականի հուլիսի 14-ի N 1024-Ն որոշման դրույթներին:
   Հիշյալ դիտողությունը վերաբերում է նաև Հարցաշարի 84-րդ, 85-րդ և 86-րդ կետերի դրույթներին:
	Ընդունվել է: 
Կատարվել է համապատասխան փոփոխություն։







Ընդունվել է: 
Կատարվել է համապատասխան փոփոխություն։














Ընդունվել է: 
Կատարվել է համապատասխան փոփոխություն։

	24. Հարցաշարով նախատեսված «ԳՐԱՆՑԱՄԱՏՅԱՆ»-ում նշված «ՀՈԳԵԿԱՆ ԱՌՈՂՋՈՒԹՅԱՆ ԽՆԴԻՐ ՈՒՆԵՑՈՂ ԱՆՁԻ ԱՄԲՈՒԼԱՏՈՐ ԲԺՇԿԱԿԱՆ ՔԱՐՏ N _____» հոգեկան առողջության խնդիր ունեցող անձի կրթությունը նկարագրող դրույթներում նշված է «օժանդակ դպրոց _____, միջնակարգ_____  միջին մասնագիտական, բարձրագույն»:  Հիշյալ դրույթների կապակցությամբ հարկ է նկատի ունենալ «Կրթության մասին» օրենքի 10-րդ հոդվածի և «Հանրակրթության մասին» օրենքի 8-րդ հոդվածի կարգավորումները, համաձայն որոնց՝ հանրակրթական հիմնական ծրագրերից են՝ տարրականը (ընդհանուր, մասնագիտացված, հատուկ), հիմնականը (ընդհանուր, մասնագիտացված, հատուկ), միջնակարգը (ընդհանուր, մասնագիտացված, հատուկ), իսկ ուսումնական հաստատությունները դասվում են հետևյալ տեսակների՝ հանրակրթական դպրոց, մասնագիտացված հանրակրթական դպրոց և հատուկ դպրոց-ռեսուրս կենտրոն: Հետևապես՝ «օժանդակ դպրոց» բառերն անհրաժեշտ է խմբագրել՝ նախատեսված կարգավորումները համապատասխանեցնելով «Կրթության մասին» և «Հանրակրթության մասին» օրենքների պահանջներին:
	Չի ընդունվել:
Ամբուլատոր բժշկական քարտի ձևը կազմվել է Առողջապահության նախարարի 2021 թվականի օգոստոսի 04-ի N 61-Ն գործող հրամանի Հավելված N 2-ի համաձայն: Մասնավորապես՝ նշված հավելվածով սահմանված կարգի 6-րդ կետի 9-րդ ենթակետով նախատեսվել է, որ «Կրթություն» տողում նշվում է «օժանդակ դպրոց» կամ «միջնակարգ» կամ «միջին մասնագիտական» կամ «բարձրագույն» տարբերակը:




	25. Հարցաշարի «ԱՄԲՈՒԼԱՏՈՐ ՊԱՑԻԵՆՏՆԵՐԻ ՀԱՇՎԱՌՄԱՆ ՄԱՏՅԱՆ»-ում «Հասցե» բառն անհրաժեշտ է փոխարինել «Բնակության վայրը» բառերով՝ համաձայն ՀՀ քաղաքացիական օրենսգրքի պահաջների:
   Նույն դիտողությունը վերաբերում  է Հարցաշարի ամբողջ տեքստում առկա «Հասցե» բառին:
	Ընդունվել է: 
Կատարվել է համապատասխան փոփոխություն։

	26. Հավելված 1-ի վերջում նախատեսված նորմատիվ իրավական ակտերի ցանկի 4-րդ կետում «հուլիսի 24-ի» բառերն անհրաժեշտ է փոխարինել «հուլիսի 14-ի» բառերով, 7-14-րդ կետերում «նախարարարի» բառն անհրաժեշտ է փոխարինել «նախարարի» բառով:
   Բացի այդ, անհրաժեշտ է նկատի ունենալ, որ Հավելված 1-ի վերջում նախատեսված նորմատիվ իրավական ակտերի ցանկում նշված չեն այնպիսի իրավական ակտեր, որոնք սակայն հիշատակված են Հարցաշարում և այդ առումով նույնպես Հավելված 1-ի վերջում նշված նորմատիվ իրավական ակտերի ցանկն անհրաժեշտ է վերանայել:
	Ընդունվել է: 
Կատարվել է համապատասխան փոփոխություն։



Ընդունվել է: 
Կատարվել է համապատասխան փոփոխություն։

	27. Հավելվածի ամբողջ տեքստն անհրաժեշտ է վերանայել՝ ուղղելով առկա տառասխալները:
	Ընդունվել է: 
Կատարվել է համապատասխան փոփոխություն։

	28. Հավելված 2-ի Հարցաշարի 3.11 և 3.15 կետերի դրույթները կրկնում են միմյանց: Այդ առումով հիշյալ կետերի դրույթներն անհրաժեշտ է խմբագրել:
 Հարկ է նկատի ունենալ նաև, որ կլինիկական լաբորատորիայում առկա սարքավորումների նկարագրությունը չի համապատասխանում  ՀՀ կառավարության 2002 թվականի դեկտեմբերի 5-ի N 1936-Ն որոշման հավելված 1-ի 1.18-րդ կետով նախատեսվող սարքավորումների նկարագրությանը և այդ առումով անհրաժեշտ է կատարել համապատասխան խմբագրում:
	Ընդունվել է: 
Կատարվել է համապատասխան փոփոխություն։

	29. Հավելված 2-ի Հարցաշարի 15.3.7-րդ և 15.4.6-րդ կետերն անհրաժեշտ է խմբագրել՝ հանելով   «ը.»  և «է.»  տառերը, որոնց անհրաժեշտությունը բացակայում է, քանի որ վերջիններս այլ տեքստից մնացած համարակալման տառեր են:
	Ընդունվել է: 
Կատարվել է համապատասխան փոփոխություն։

	30. Հավելված 2-ի Հարցաշարի 16.2 գլխում անհրաժեշտ է լրացնել հետևյալ դրույթները.  «Քիթ ըմպանային քսուկի (այդ թվում՝ կորոնավիրուսային հիվանդության (COVID-19) նկատմամբ պոլիմերազային շղթայական ռեակցիայի (ՊՇՌ) մեթոդով հետազոտության նպատակով նմուշառման շարժական կետի համար սարքավորումներ և բժշկական գործիքներ»՝ համաձայն ՀՀ կառավարության 2002 թվականի դեկտեմբերի 5-ի N 1936-Ն որոշման հավելված 1-ի 1.48-րդ կետի դրույթների:
	Ընդունվել է: 
Կատարվել է համապատասխան փոփոխություն։

	31. Հավելված 2-ի Հարցաշարի 41-րդ կետում «Հյուսվածքաբանական ախտորոշման բժշկական օգնության և  սպասարկման բաժանմունքում» բառերն անհրաժեշտ է փոխարինել «Հյուսվածքաբանական լաբորատորիայում» բառերով՝ նկատի ունենալով ՀՀ կառավարության 2002 թվականի դեկտեմբերի 5-ի N 1936-Ն որոշման հավելված 2-ի 91 -րդ կետի դրույթները:
   Ամփոփելով վերոնշյալը և նկատի ունենալով առկա դիտողությունները՝ Նախագիծն ամբողջությամբ անհրաժեշտ  է վերանայել և խմբագրել:
	Ընդունվել է: 
Կատարվել է համապատասխան փոփոխություն։



